


it telu anak TK ercakap-cakap kerna PR si ibereken guruna.

PR e isina kerna pendahin bapa.

Anak 1: “teh ko ka nge bapaku? Bapaku maka jago, reh
kalak bana, terjeng dadap bapaku saja dagingna, periksa-
periksana je, mulih kalak ah ndai, mis berekenna sen 500 ribu”.
(bapana dokter).

Anak 2: “langa japah bapaku bapandu ena. Bapaku, kundul saja
ia, sinik saja megiken kalak nuri-nuri bana, ngalo 1 juta”.
(bapana psikolog)

Anak 3: “duana bapandu ena la main. Jagon ras mantapen
bapaku. Bapaku ngerana saja ia 15- 20 menit, eh perlu 5-6
kalak guna ngutip duit-duit kalak si megiken ranan bapaku ndai,
emaka banci seh 5 juta”

Anak 1&2: “(sengget) kai dahin bapandu?”

Anak 3: “Pandita”.

Kebanggaan ras kesombongen/megombang megati Ia
terpisahken. Banci saja tangtangna ia bangga dungna enggo
bangagsa, dungna enggo jadi sombong. Enda me si jadi nandangi
Kalak Moap, erkiteken italukenna raja Edom ras itutungna tulan-
tulanna, rempet ia megombang. La ia erngadi-ngadi erbahan dosa
si ebahansa ciga kal ate TUHAN kerina perbahanenna. E maka
ipesusur TUHAN pe api ku taneh Moap.

Paus Gregorius I pernah nuriken kerna tujuh dosa yang
mematikan (seven deadly sin)i bas kalak Kristen, salah sadana e
me megombang. Si pitu e me: iri hati (Jak. 3: 16), rakus (Pil.
3:19), serakah (1 Tim. 3: 10), kesombongan (Ams.21:4;
Ams.16:5), hawa nafsu (Kol.3:5), malas (Ef.5: 15-17), merawa
(Msm.37:8; Ef.4:26). Enda kerina biak si lit i bas diri manusia si
megati teridah arah perkatan ras perbahenen. E maka man Moria,
jagailah dirinta gelah ula ndabuh ku bas kiniganjangen ukur si
mabai kita sombong, terlebih mbandingken kita ras kalak si

deban.
Orang yang jujur mengatakan Rebenaran mesKipun itu akan menyebabkan sakit hati. Orang
yang sombong melakuRannya supaya menyebabRan sakit hati. (William Hazlit)



